
1 
 

Na osnovu člana 15. Zakona o javnom okupljanju (''Službene novine TK'' broj : 1/12'') i člana 24. 
i 117. Statuta općine Srebrenik (''Službeni glasnik  broj: 01/08'') Općinsko vijeće općine  
Srebrenik na sjednici održanoj dana 27.06.2014. godine donosi :  

O D L U K U  
                                   o određivanju prostora za mirno okupljanje bez prijave 

Član 1.  

 Ovom Odlukom određuje se prostor za mirno okupljanje bez prijave. 

Član 2.  

Prostor iz člana 1. ove Odluke je Poligon malih sportova u Srebreniku. 

                                                             Član 3.  

Na navedenom prostoru mirna okupljanja ne smiju se održavati za vrijeme obavljanja 
nastavnog procesa, unaprijed zakazanih sportskih i drugih manifestacionih događaja, u Javnoj 
ustanovi Prvoj osnovnoj školi i Javnoj ustanovi Mješovitoj srednjoj školi Srebrenik. 

                                                              Član 4.  

Prostor za mirno okupljanje iz člana 1. ove Odluke određuje se privremeno, a najdalje do 
01.09.2014. godine. 

                                                               Član 5.  

Zadužuje se nadležna Općinska služba Srebrenik i Policijska stanica Srebrenik da do 
naredne sjednice Općinskog vijeća Srebrenik pripreme prijedlog Odluke o određivanju trajnog 
prostora za mirna okupljanja bez prijave. 

Član 6. 

Odluka stupa na snagu narednog dana od dana objavljivanja u ''Službenom glasniku 
općine Srebrenik''.  

Na osnovu člana 38. Statuta općine Srebrenik (“Službeni glasnik općine Srebrenik” broj: 
1/08) i člana 16. Odluke o izvršavanju budžeta općine Srebrenik za 2014. godinu (“Sl. glasnik 
općine Srebrenik”, broj:12/13), a na prijedlog Službe za finansije i inspekcijski nadzor općine 
Srebrenik broj:02-2317/14 od 25.06.2014. godine, Općinski načelnik d o n o s i:  
 
 

Z A K LJ U Č A K 
 

I 
 
Odobrava se Planinarskom društvu “Majevica” Srebrenik isplata novčanih sredstava u iznosu od 
500,00 KM sa budžetske pozicije “tekuća rezerva” na ime finansijske pomoći za održavanje 
“Marša mira- Srebrenica 2014” a u sklopu obilježavanja 19. godišnjice genocida nad Bošnjacima 
Srebrenice. 
 

II 
 
Sredstva iz tačke I ovog Zaključka izdvajaju se sa pozicije ekonomskog koda 614000- tekuća 
rezerva, u okviru organizacione klasifikacije 07 i funkcionalne klasifikacije 1490, Odluke o 
budžetu općine Srebrenik za 2014. godinu. 
 

III 
 
Za realizaciju ovog Zaključka zadužuje se Služba za finansije i inspekcijski nadzor i Služba za 
boračko-invalidsku zaštitu i društvene djelatnosti. 
 

IV 
 
Zaključak stupa na snagu danom donošenja a objavit će se u “Službenom glasniku općine 
Srebrenik”.   
    
 
                      
BOSNA I HERCEGOVINA 

TUZLANSKI KANTON                                                            OPĆINSKI  NAČELNIK: 
OPĆINA SREBRENIK 
Općinski  načelnik                                                                            Buljubašić Sanel, s.r. 
 
Broj: 07-959/14                                                                                
Srebrenik, 25.06.2014. godine 

